
16 Regum Danie Historia

lam quandam nomine Hetham preefecit Sielandiz ac
coeteris regni Daniz prouincijs. Hic Suecis dicitur
Haguinus Ring, qui victo Haraldo, Schaniz prefe-
cit quendam virum fortissimum, Olonem nomine.
HETHA puella fortissima regnauit in Sielandia, s
Fionia et Iutia nomine regis 46. Verum Sielanden-
ses probrosum rati parere foemineis legibus, Olo-
nem, quem Haquinus Ring Schaniz prefecerat, re-
gem postulant. lutiz vtriusque ergo principatum
tenuit Hetha, sub tributo tamen seruiens Oloni. e

OLO.

47. Rex Olo tamen exercuit tyrannidem, vt su-
perior regine et puelle contemptus cunctis poeni-
tentiam pareret, aduversus quem cum duodecim
duces conspirassent, destituti viribus et ingenio, s
Starcatherum pecunia asciscunt, qui acceptis cen-
tum vigintique auri libris, tyranoum balneis vten-
tem adeoque inermem confecit. Huie Oloni tanta
erat oculorum acies, vt solo visu terrefaceret etiam
viros fortissimos. Nec Starcatherus confectorem egis-
set, nisi rex Olo simulata feritate vultum mutasset,
de Starcathero non aliud suspicans ob longam fami-
liaritatis experientiam, quam illum esse ab insidijs
alienissimum.

48. Rex Omundus Olonis filivs. Hic postquam
maturuit in nullo (inquit Saxo) paternis operibus
defectior extitit. Siquidem res ab Olone gestas aut

